
Persónuverndaryfirlýsing til umsækjenda  

um störf hjá Félagsbústöðum hf. 

Varðandi starfsumsókn þína hjá Félagsbústöðum hf., (hér eftir „Félagsbústaðir“, „fyrirtækið“ eða „við“) 

mun fyrirtækið, sem ábyrgðaraðili, safna og vinna með persónugreinanlegar upplýsingar þínar í þeim 

tilgangi sem tilgreindur er hér að neðan. Öflug persónuvernd er Félagsbústöðum kappsmál og leggjum 

við mikla áherslu á að virða réttindi þín og að öll meðferð persónuupplýsinga sé ávallt í samræmi við 

lög um persónuvernd og vinnslu persónuupplýsinga nr. 90/2018 (hér eftir „persónuverndarlög“). 

Vegna þessa viljum við vinsamlegast biðja þig um að fara vel yfir eftirfarandi texta til að skilja hvernig 

við vinnum með persónuupplýsingar þínar.  

Hvaða gögnum söfnum við um þig og í hvaða tilgangi 

Við söfnum og vinnum eftirfarandi persónuupplýsingar til þess að meðhöndla umsókn þína og meta 

hæfni þína til þess starfs sem um ræðir hverju sinni: 

• Nafn; kennitala; netfang; heimilisfang; símanúmer; mynd; upplýsingar um fyrri atvinnu og 
menntun og aðrar upplýsingar sem koma fram í ferilskrá; prófskírteini og önnur skjöl sem þú 
hefur útvegað okkur; upplýsingar frá meðmælendum, ef við á, og innra mat sem fer fram á þér 
í tengslum við umsóknina. 

• Eftir atvikum kann fyrirtækið að óska eftir afriti sakavottorðs sem kann að innihalda 
upplýsingar um refsiverða háttsemi þína. 
 

Þá vinnum við sömuleiðis persónuupplýsingar þínar í þeim tilgangi að útbúa ráðningarsamning ef til 
ráðningar kemur, s.s. upplýsingar um bankareikning, stéttarfélagsaðild, lífeyrissjóðsaðild og 
séreignarsjóðsaðild. 

Sjálfvirk gagnavinnsla 

Engin sjálfvirk gagnavinnsla fer fram við ráðningar hjá Félagsbústöðum. 

Frá hverjum söfnum við þínum persónuupplýsingum? 

Upplýsingunum er safnað frá þér og eftir atvikum í gegnum umsagnaraðila sem þú bendir okkur á.  

Verði af ráðningu munum við afla frekari persónuupplýsinga á starfstíma þínum hjá Félagsbústöðum í 

tengslum við störf þín.  

Lagalegur grundvöllur fyrir vinnslu 

Söfnun og vinnsla persónuupplýsinga þinna er nauðsynleg til að gera ráðstafanir að beiðni skráðs 

einstaklings áður en samningur er gerður, sbr. 2. tl. 1. mgr. 9. gr. persónuverndarlaga. 

Óski Félagsbústaðir eftir afriti af sakavottorði þínu byggir vinnsla á þeim persónuupplýsingum sem þar 

er að finna á laganauðsyn en samkvæmt 18. gr. laga nr. 40/1991 um félagsþjónustu sveitarfélaga er 

Félagsbústöðum óheimilt að ráða til sín þá sem hlotið hafa refsidóma vegna brota á þar tilgreindum 

ákvæðum almennra hegningarlaga.  Heimild til þessa er í 3. tl. 1. mgr. 9. gr. persónuverndarlaga. 

 



 

Hvert flytjum við gögnin þín? 

Félagsbústaðir afhenda ekki persónuupplýsingar um þig til utanaðkomandi aðila nema á grundvelli 

lagaheimildar, stjórnvaldsfyrirmæla, dómsúrskurðar eða skriflegs vinnslusamnings eða á grundvelli 

samþykkis þíns.  

 

Félagsbústöðum kann að vera nauðsynlegt að afhenda persónuupplýsingar um þig til þriðja aðila. Í 

tengslum við úrvinnslu umsóknar þinnar er því mögulegt að gögn þín séu flutt til umsjáraðila 

upplýsingakerfa sem vinna með eða geyma gögn fyrir okkur. Vinnslusamningur við viðkomandi aðila 

liggur að baki slíkum flutningi.  

Hversu lengi geymum við persónuupplýsingar um þig? 

Félagsbústaðir varðveita gögn á grundvelli laga nr. 77/2014 um opinber skjalasöfn og eftir atvikum 

öðrum lagaákvæðum sem gilda um vistun gagna félagsins. Þar sem Félagsbústaðir eru 

afhendingarskyldur aðili á grundvelli framangreindra laga um opinber skjalasöfn er félaginu óheimilt 

að farga eða eyða nokkru skjali sem fellur undir gildissvið laganna, nema með sérstakri lagaheimild eða 

heimild Þjóðskjalasafns.  

Réttindi þín 

Með fyrirvara um þau skilyrði sem nánar er fjallað um í gildandi löggjöf um persónuvernd, þá átt þú 

rétt á að: 

• fá upplýsingar um hvaða persónuupplýsingar félagið hefur skráð um þig og uppruna þeirra, 

sem og upplýsingar um hvernig unnið er með persónuupplýsingar um þig, 

• fá aðgang að og afrit af öllum þeim persónuupplýsingum sem eru unnar um þig, standi 

hagsmunir annarra því ekki í vegi, s.s. vegna réttinda annarra sem skulu vega þyngra, eða óska 

eftir að þær séu sendar til þriðja aðila,  

• fá rangar, villandi eða ófullkomnar persónuupplýsingar þínar uppfærðar og leiðréttar, auk þess 

að lokað verði fyrir notkun þeirra eða þeim eytt, eftir því sem lög nr. 77/2014 um opinber 

skjalasöfn heimila,  

• koma á framfæri andmælum ef þú vilt takmarka eða koma í veg fyrir að persónuupplýsingar 

þínar séu unnar, 

• upplýsingar um það hvort fram fari sjálfvirk ákvarðanataka, og þá á hvaða rökum slík 

ákvarðanataka er byggð og endurskoðun á sjálfvirkri ákvarðanatöku, 

• afturkalla samþykki þitt um að Félagsbústaðir megi safna, skrá, vinna eða geyma 

persónuupplýsingar þínar, þegar vinnsla byggist á þeirri heimild. Afturköllun samþykkis skal 

ekki hafa áhrif á lögmæti vinnslu á grundvelli samþykkis fram að afturkölluninni. 

Viljir þú nýta rétt þinn getur þú sent skriflega beiðni á personuvernd@felagsbustadir.is. Við munum 

staðfesta móttöku á beiðninni og að jafnaði bregðast við innan mánaðar frá móttöku beiðni. Verði ekki 

unnt að bregðast við innan mánaðar munum við tilkynna þér um töf á afgreiðslu innan mánaðar. Ekki 

er innheimt gjald þegar einstaklingar nýta rétt sinn í samræmi við ofangreint, nema í þeim tilvikum sem 

beiðni telst óhófleg eða augljóslega tilefnislaus. 

Þú hefur einnig rétt  til að leggja fram kvörtun hjá Persónuvernd sjáir þú ástæðu til þess. Upplýsingar 

um Persónuvernd má finna á heimasíðu þeirra, www.personuvernd.is. 

Frekari upplýsingar 

Ef þú vilt fá frekari upplýsingar um málefni sem snúa að þínum persónuupplýsingum þá bendum við 

þér á að hafa samband við persónuverndarfulltrúa Félagsbústaða í gegnum netfangið 

personuvernd@felagsbustadir.is.   

Endurskoðun persónuverndaryfirlýsingar  

Persónuverndaryfirlýsing þessi er endurskoðuð reglulega og uppfærð ef tilefni er til. Síðast var 

yfirlýsingin uppfærð þann 30.01.2024. 

